
Saga o bijenalu - bajka o liepoti

(Bijenale umjetnosti minijature, spiritus movens konstituiranja

likovno-estetskog bi¢a bosanskohercegovckog znaka)

AtifKUJUNDZIE

ODAVNO BIJASE, pa su ljudi u nordijskim
zemljama borbom, vojnickom vjestinom,
krvlju i djelom ispisivali sage o svome ama-
netu, o svojoj plemenitoj ostavstini pokolje-
njima. Forma sage, ¢inila im se jedino pri-
mjerenom za opis borbe, osvajanja slobode i
odbrane, ali i osobnog imenovanja svijeta za
buduca pokoljenja.

Uistinu, to je uvijek bilo tako, ali su ljudi
istu stvar rado i drugacije nazivali, a kako bi
i ne bi li ipak, ostalo po njihovom i po nji-
ma se zvalo.

Naime, u samoj osnovi svakog znacajni-
jeg poduhvata, nuzno i kao kardinalno mje-
sto javlja se nominacija, imenovanje stvari i
pojava. Imenovanje koje nas, na svaki nacin,
treba sadrzavati. Ima to i svoj Starozavjetnu
sliku, ali ovoga puta ne¢emo o tome.

Danas, vise nego li ijedan oblik drustve-
nog angaziranja u znacenju ostavljanja traga
0 svojoj svijesti, a u vremenu svoga prisustva,
kulturni projekti traze nevjerojatno pregnu-
¢e radi savladivanja sasvim banalnih razloga,
najprimitivnijih otpora, suprotstavljenosti i
uzroka: da se ne dogode. Dogada se to, uto-
liko prije, ukoliko je rije¢ o nedvosmisleno
vrijednim zamislima kulturnog i umjetnic¢-
kog djelanja. Jer, umjetnost je oblast ljud-
skog djelovanja koja je i po sebi, manje pri-
stupacna, ¢esto neprozirna za racionalno i
iskustveno. Umjetnost je tajna koja u jed-
nom trenutku moze postati i bjelodana isti-
na, ali i odloZena na dugo vrijeme kao sje-
menka, koja ¢e u pogodnom trenutku pro-
klijati, procvjetati i donijeti plod pred zacu-
denim licem svijeta. Jer, umjetnost je nesa-
gledivo moéna u svome bicu koje je iznje-

drio talenat i totalitet Covjekove pojave.

Razumljivo, zato i inicijativa o takvim
zamislima nailazi na poteskoce i razumije-
vanje samo onih koji su dovoljno pronicljivi
i stvarni. Zato uspjeh, podrazumijeva i pra-
vo na nominaciju, pa to i biva razlogom vise
da se slabi i neinventivni, zlobni i usporeni
u mogucnostima razumijevanja, suprotsta-
ve. Bilo ¢ime i bilo kako. Ustvari i upravo,
svim nezamislivim sredstvima. Cinjenica,
da umjetnost budi osjetilnost bi¢a na razli-
Cite nacine i u razli¢itim nivoima, stvari ¢ini
jo§ slozenijim i zahtjevnijim, jer, komplici-
rana materijalnim, idejnim, misaonim as-
pektima, a saopcena kao estetski ¢in — nesa-
gledivo je mocna.

Uistinu, danas, svako utopijsko i roman-
ticarsko shvatanje o tome kako je dovoljno
tek biti umjetnik i brinuti o ljepoti, obesmi-
sljeno jest. Obesmisljeno vremenom i novo-
uspostavljenim odnosima. Naime, uspjesan
umjetnik — jeste ili nije — uspjesan, jedna-
ko ¢ovjek uopée i umjetnik. Dakle, sinkre-
ticnost koja karakterizira umjetnicko bice i
njegov estetski ¢in, mora biti prosirena i na
aspekte djelovanja i angaziranja koji ¢e ljude
uvjeriti u umjetnicku istinu i umjetnika uci-
niti uspjesnim Covjekom u konstituciji drus-
tvenog organizma.

Umjetnik je zato prinuden, biti predu-
zimljiv i konzistentan u svome postupa-
nju, sasvim primjereno i produzeno, blisko
svome djelu i svojoj najintimnijoj zamisli
o estetskom bi¢u svoga umjetnickog ¢ina.
Svaki drugaciji odnos pokazuje se kao tlap-
nja i nesuvislost.

Kao i u svemu drugom, dakle, umjetnik

mora biti cjelovita i zdrava ljudska pojava,
osoba u svim aspektima, a kojoj umjetnost
samo daje apsolutnu i o¢iglednu posebnost
u opcenitosti.

Naime, umjetnicki uspjesi ostvarivani do-
bijanjem posebnih prilika, a po osnovu ide-
ologke i politicke opredijeljenosti i pripad-
nosti krugovima mo¢i, za ¢as se nadu u ro-
potarnici povijesti, minuloga vremena i nje-
gove, nuzne, urusenosti. Jer, naprosto, za
kulturu i umjetnost koje su po svome bicu —
ideologiji i politici dijametralno suprotstav-
ljene, to vise ne moze biti receptura i mo-
del uspjeha. Ni dwvorski slikari vise nisu ono
— §to su nekad bili, a dvorskih budala i nema
— presli su na bezopasne oblike zabave - u
parlamente.

***

Zato je, zamisao Envera Mandzi¢a o
izlozbi minijature u Bosanskom kultur-
nom centru Tuzla, artikuliranoj kao bije-
nale, u prvi mah i prihvaéena kao sjajna, a
dijelom, kao zamisao inspirirana estetskom
utopijom, $to je znacilo, kako, mozda, do re-
alizacije neée ni dodi, jer je zamisao isuvi-
Se lijepa.

Estetska utopija jeste i ostaje mocno
sredstvo ujedinjavanja najrazli¢itijih oso-
ba i svjetonazora, jer, izgleda tako fluidno i
neostvarljivo, bezazleno, benigno takoredi,
pa, kao kategorija fiktivnog i neobavezuju-
¢a. Dode, kao nesto, ¢ime se mozemo lijepo
odusevljavati u dugim naklapanjima.

Ali, postvarujuéi se, konkretizirajuéi svoj
idejni osnov i postajuéi materijalnom refe-
rencom, pokazujuéi znacaj svoje sustine, ta-
kva zamisao nailazi na poteskoce, pa i dobija
sve viSe stvarnih protivnika koji su spremni
upotrijebiti sva sredstva, pa i preimenovati
cijelu stvar, kako bi je u¢inili svojom.

Jer, u krajnjoj instanci, produktivno je biti
autorom i realizatorom velikih zamisli i pro-
jekata i, nisu samo jedanput dobijeni pukim
preimenovanjem. Taj odnos je refleks blizak
na$im naravima i navikama, koje su u osno-
vi nebrojenih i najrazlicitijih sukoba.

Ustvari, ideja Envera Mandzica, bila je
tako ocigledno lijepa, pa se u sjaju njezine
aureole, u prvi mah, nije jasno ni razaznavao

njezin stvaran sadrzaj i dalekosezan znacaj.

Zatim, kad je rije¢ o minijaturi, u umjet-
nickom smislu, ista podrazumijeva najvece
moguce jedinstvo forme i sadrzaja, dva as-
pekta istog fenomena.

Elem, nakon svih peripetija, sada je to
blistav, raskosan festival estetskog bi¢a bh.
likovne umjetnosti koji se dogada tredi put.
Ustvari, bila je to Mandzi¢eva ideja o do-
sanskoj sagi u kojoj ¢e luconose i vitezovi lje-
pote postati vitezovi sjajne umjetnicke po-
bjede karakteristicnog bosanskog znaka.
Umjetnost minijature, mozda i u ve¢oj mje-
ri nego li drugi formati, uvjetovana je kao
mikropovijest Covjeka i njegovoga prisustva.
Ona sada mo¢no objedinjuje, objelodanju-
je, obnaroduje sva i nebrojena osobna tajan-
stva malog formata, najesce kao Cist estet-
ski ¢in, a tako i kao neporeciv oznacitelj i,
eksplicite: znak visestoljetne ¢eznje jedno-
ga Zivljenja.

Sada je to lahko i vidjeti i kazati.

***

A krenulo je drugadije.

Ideju Envera Mandzi¢a, odmah je s ra-
zumijevanjem podrzao Aleksandar Ada-
movi¢ Aco, akademski graficar Harija Eju-
bovi¢, direktor Bosanskog kulturnog centra
Salko Bukvarevi¢, arhitekt Mujo Grbi¢, Ni-
had Dzibri¢, grupa mladih umjetnika, oku-
pljenih u Bosanskom kulturnom centru Tu-
zla, kao i Udruzenje likovnih umjetnika Tu-
zlanskog kantona u cijelosti.

Tako je pocela i traje borba neprestana.

Borba za definitivnu artikulaciju projek-
ta koji ¢e uspraviti estetsko bice bh. likovne
umjetnosti u njemu samom. Tek sada, jasno
se vidi kako i koliko je nuzno krenuti upravo
od malih formi, ne samo u slikarstvu i skul-
pturi, ve¢ uopée. Naime, kada se na Bijenale
jave: 250 do 300 umjetnika, sa 600 do 800
minijatura — izli$ni su svi komentari — shva-
tite, ili umrite od ljepote.

Kada je ve¢ uzela maha, u svojoj nestislji-
voj snazi uspravlja se ideja o svim vidovima
malih umjetnickih formi i njihovome festi-
valu u ¢ijem je jezgru Bijenale minijature
BH likovne umjetnosti. Neka vrsta zanosa,
obuzela je ljude koji rade na Bijenalu. Poka-

Almir Mazalovi¢, bez naziva, kombinovana
tehnika, Tuzla BiH

zalo se jo$ jedanput, kako je dobar pocetak,
dobar dio dobro obavljenog posla. U osno-
vi jeste minijatura, ali je ista postala moc-
nom optikom pogleda u prostor i vrijeme i
snagom svoje istinske vrijednosti sugerira-
la i druge umjetnicke forme, vrste i rodove:
pricu, film, haiku, male muzicke forme, etc.,
o ¢emu rado govori Hari Ejubovi¢.
***

Kada je u borbi visokog rizika protiv fa-
rizeja, malodusnika, cinika i skeptika pobje-
da zamisli o festivalu bh. umjetnosti mini-
jature ostvarena i postala neupitnom, u dru-
gom dijelu, ona je postala Zivom bajkom o
ljepoti na djelu. Bijenale bh. likovne umjet-
nosti minijature sada tako traje. Kao: bajka
o ljepoti. A, kako je umjetnost i inace, an-
tropoloski gledano — oblikotvorna po ¢ovje-
ka, ona poprima i odlike sudbinskih utjecaja
za buduénost cjelokupnog prostora. Potom,
kako je rije¢ o kulturalnoj opciji, vrijednost
projekta postaje mocnim generatorom $i-
reg kruga angaziranih ljudi i nesaglediva u
dosezima.

I, inace, Bosanski kulturni centar Tuzla,
postao je neusporedivo propulzivno mjesto

kulturalnog susretanja uopce,
a posebice u domenu likov-
ne umjetnosti, izlagacke dje-
latnosti. Ali, sve e$ée i zna-
Cajnije u prostoru dramskog
stvaralasta, filma, sajamskih
projekata, etc.
***

Sta to Zeli postati osnov-
nim sadrzajem ovoga teksta?

Svakako, prepoznavanje
takticiteta i fatickog smisla,
a tako i snage estetskog bica,
koje je naslo uporiste u sebi
i ljudima pod krovom jedne
istinske kulturno angazirane
institucije, u jednom kompli-
ciranom trenutku posvemas-
nje devastiranog bh. drustva,
a s punom svijes¢u, kako je
umjetnost, konkretno likov-
na i forma minijature, onaj
dio djelatnog bi¢a koje je oblikovala Covje-
kova cjelokupna priroda i ukupna povijest
njegovoga razvoja.

Coviek sam.

Enver Mandzi¢, direktor Bijenala, u jed-
nakoj mjeri vrstan je poznavalac drustve-
nog zivota uopce i njegovoga aspekta koji
se ostvaruje u likovnoj umjetnosti, jer je ko-
lekcionar suvremene likovne umjetnosti od
formata. Nedvosmisleno je osjetio trenutak
kad je dekonstrukcija svega — kao i drustve-
nog organizma — dosla do samog dna svojih
mogucnosti i, kada je bilo moguée krenuti u
dva smjera: u nitavilo i apsolutnu dekadan-
su, ili: u konstrukeiju autonomnog i slobod-
nog bica, pa makar i tek — njegove mime-
ze za novi ciklus estetske sustine bh. likovne
umjetnosti.

***

Jednako blizak logici i procesima nauc-
nog, dakle: egzaktnog misljenja, jer je znan-
stvenik, Enver Mandzi¢ je inventivno i pro-
nicljivo shvatio gdje i u kojoj mjeri je mogu¢
pocetak tog novog kruga ili spiralnog uspi-
njanja u samom bicu estetskog koje bi treba-
lo podsticati konzistentnim razvojem i afir-

miranjem malih formi, de facto: minijature.

I, sasvim primjereno, poimajuéi ljepo-
tu kao onostranu, ¢ovijekovu mogucénost od
drugoga svijeta, a Zelei izbjeéi crne rupe
nesmisla i nistavila koje usisavaju produk-
tivno bice inventivno-kreativnog i ponista-
vaju estetsko, Mandzi¢ je pomislio, a potom
i izrekao zamisao o prilici koju treba dati
minijaturi. A ljudi su prihvatili.

Nije, ni najmanje ¢udno, §to je na takvu
pomisao dosao upravo Enver Mandzi¢, kao
ni §to se to dogodilo u Tuzli, bas, kao ni sto
je to svesrdno podrzano upravo od Tuzlaka,
kakav je historiar umjetnosti i ugledni li-
kovni kriticar Aleksandar Adamovi¢ Aco i
tuzlanski likovni krug u cjelini.

To se jednako odnosi na ljude u Bosan-
skom kulturnom centru Tuzla. Jer, grad Tu-
zla kao regionalno srediste, tako dugo, su-
stavno i surovo, brutalno je suocen s nemi-
losrdem propadanja rezultata i postignuca,
prije svega i najve¢ma u arhitekturi, §to je
u svojoj sustini, besprimjeran atak na povi-
jesno u ¢oviekovom bic¢u. Na ¢ovjekov dom
i njegov pogled unatrag kroz samog sebe.
Potom, u politickom nivou, metropolizaci-
ja kulture kao dugotrajan proces i dominan-
tan odnos s mo¢nim gravitacionim silama
i njihovim generatorima, drzala je Tuzlu u
zapecku zbivanja i u sjeni, iz centra nameta-
nih opredjeljenja, smislova i znacenja kako
bi centri zadrzali svoju ulogu.

Tuzli, kao najprirodnija stvar, nikad i nije
zvani¢no priznat onaj kriticki kvantum in-
telektualnih potencijala i njihovoga kvali-
teta kao status koji uvjetuje znacajnija kul-
turna i umjetnicka postignuca. To se moglo
dogoditi drugdje. Portretiranje Josipa Broza
Tita mogla je organizirati Galerija jugosla-
venskog portreta Tuzla, ali u Titovoj vili u
Bugojnu. Doduse, to je i imanentno i zako-
nomjerno karakteristicnim kadrovskim pro-
cesima i migracijama u dugom vremenskom
razdoblju, u kojem su ljudi za visu funkciju
— davali dusu vragu i nedragu.

Rije¢ je o drustveno-kulturnom realitetu
koji je Tuzli nametnut kao okvir, kao gradu
koji dominantno ima kadrove i znanstve-
nike iz podruéja prirodnih i tehnic¢kih na-
uka, a Cija je svaka izrazena Zelja i potreba

kvalificirana kao sugena vizura takozvanih:
tehnostruktura, tj. tehnokratije, kojoj se, eto,
prohtjelo da nesto prcka i bude i u kulturi.

Naime, svaki ucinjeni pomak, morao je
imati svoje puno revolucionarno pokrice, sto
su neki ljudi, kao akademski slikar i covjek
sjajne energije — Mevludin Ekmeci¢, napri-
mjer, uspijevali izmiriti na taj na¢in — §to su
u projekat ulagali sve svoje ogromne, neiz-
mjerne snage i cijeli svoj zivot do mjere, pa
da se i manje bave umjetnoséu koja im je
osnovni unutarnji sadrzaj i glas. Tako su us-
pijevali, napraviti Galeriju portreta znameni-
tib licnosti, transformirati je u: Jugoslaven-
sku galeriju portreta, a ovu, opet, konacno,
u: Medunarodnu galeriju portreta i portretu
vratiti dignitet, zapostavljeni sadrzaj, smisao
i znacaj u cijelome svijetu, ¢emu je posebno
pridonjelo organiziranje Interbifep-a.

Bila je to cijena koja se morala platiti za
realizaciju zamisli.

***

Ma koliko to sada bilo ocigledno, da
kazemo i dalje, o ¢emu je rije¢ u ovome
tekstu.

Enver Mandzi¢, kao znalac i predani za-
ljubljenik u likovnu umjetnost, uspravlja se
u svojoj ideji o umjetnosti i bijenalnom fe-
stivalu minijature, jednako kao i u svakom
svom, nau¢nom, ozbiljnom poslu: povreme-
no treba izvrsiti procjenu i dati ocjenu, pa
krenuti ispocetka.

U cijelom projektu, od posebnog je zna-
¢aja sjajna ljudska invencija i kreativna ener-
gija Envera Mandzica, ali i njegovo ogro-
mno iskustvo svjetskog nau¢nog poslenika
i eksperta, osobna dosljednost i nepopustlji-
vost, istrajavanje u nijjetu da se minijaturom
ude u jedan veliki i idejno $irok i otvoren li-
kovni poduhvat.

Nakon katastrofi¢nih, kataklizmati¢nih
vremena prozivljenih u minulom ratu, po-
kazalo se to potrebnijim i viSe od svakog
drugacijeg shvatanja. Jer, nisu se dogodili
samo sukobi i ubojstva, neprijateljstva i zlo-
¢ini. Nisu razoreni i devastirani samo pri-
vreda i komunikacije. Neuspjesni u dobro
pripremljenom ratu, a po obustavljanju rat-
nih dejstava, dusmani Bosne i Hercegovine

su se obrusili upravo na njezino kulturalno
bi¢e, na njezinu sustinu — kulturalnu sup-
stancu, kulturnocivilizacijski amalgam koji
je nastao na raskr$cu i mjestu susretanja ci-
vilizacija, a izgradivan milenijskim zajed-
nickim Zivljenjem.

Pokazalo se, kako multikulturalnost, ni
na kakav nacin, nije, niti se moze gledati
kao prosti zbir nacija, vjera i kultura. Ne. U
Bosni i Hercegovini uopée, a u Tuzli i vise
nego li drugdje, multikulturalnost je onaj
dio zajednickog Zivota koji je svjesno i ne-
svjesno oblikovao drugo i drugacije u dru-
gacijem i milenijskom suzivotu, u kontinu-
itetu medusobne komunikacije, ma kako je
dozivjeli i vidjeli i ma $ta ista sadrzavala.

Osim svega, u minulom ratu, na kata-
strofi¢an, na apokalipti¢an nacin, dogodila
se smjena drustveno-ekonomske formaci-
je 1 nastupio je trenutak u kojem prethodno
institucionalizirane umjetnosti vise nema, a
nova nije uspostavljenja, ili se vaspostavlja
kroz strukture i njihove krajnje upitne od-
nose i, uistinu, sumnjive etike.

Ako je u takvoj situaciji rije¢ i o likov-
noj umjetnosti, car je ostao go, bez icega na
sebi. Razumije se, CAR je likovna umjetnost
BiH, a njegova golotinja i o¢iglednost te go-
lotinje dogodila se, uvjetovana promjenom
drustvenih odnosa i tako — ogoljavanjem
svih mogudih utjecaja, konstrukcija, marife-
tluka, oponasanja, nerazumijevanja ili razu-
mijevanja samoga sebe.

Sa svim onim $to se u bh. umjetnosti do-
gadalo tokom XX. stoljeca, to je uistinu bilo
nuzno i neizbjezno. Ne moramo ni nabraja-
ti ili karakterizirati sve to §to smo gledali i
mozemo jos uvijek vidjeti u galerijama, pri-
vatnim zbirkama, ateljeima, a $to je u cjelini
gledano, u svome najve¢em dijelu stravi¢na
zbrka i posast utjecaja, epigonstva, primiti-
vizma, praznine i niStavila, ma koliko bila
oCigledna nastojanja i konzistentni pristu-
piistvarna postignuca pojedinaca. Svaka im
Cast, ali, to su opet, oni koji su za minulo vri-
jeme, najcesce, bili angazirani na krajnje be-
nigan, dobro¢udan i bezazlen nacin.

Rijec je i o tome, kako je, uistinu, kao i
uvijek, bilo ljudi snaznoga dara i velikih
modi, ljudi istinskog nadahnuda, pregnuca,

neupitnih postignuca i kvaliteta, ali i poseb-
no i nesumnjivo: dobrovoljnog robovanja
neslobodi, koje je nuzno ostavljalo pome-
nuti mikropovijesni trag i nagrdilo estetsko
bi¢e njihovoga djela. Ponekad, to su samo
akcenti, ali oznake — zauvijek.

Zivot i umjetnost su borba i pobjede nisu
mogle biti ostvarene/kupljene neslobodom.
Revolucionar i sjajan slikar Ismet Mujezi-
novi¢, na svome autoportretu, ispred Sta-
felaja s paletom i kistom u rukama, gol do
pojasa, krvari — jer je na gole grudi zakacio
odli¢je borca — partizanske spomenice — koju
su dobijali prvoborci u Drugom svjetskom
ratu...

Dakle, akademski slikar i revolucionar,
legenda tuzlanskog i jugoslavenskog likov-
nog, kulturnog i revolucionarnog prostora —
Ismet Mujezinovi¢, prokrvario je u ¢asu kad
je dobio partizansku spomenicu! Da, jedan
takav, Covjek! A, ako to ne vidimo, onda je
jedno strasno i neslobodno vrijeme, uspje-
lo oslijepiti i samo sebe! A politicari su to
gledali kao puku i vedru Ismetovu dosjet-
ku. Stojali su i smjeskali se ispred Ismeto-
ve slike.

***

Konacno, uistinu, u zamisli Envera Man-
dziéa, rijec je, svakako, i, o shvatanju minija-
ture kao umjetnosti iluminacije arapskih ru-
kopisa i prevashodno, autenti¢ne umjetnosti
koju ¢uva bosanski stec¢ak, najsnazniji medi-
jevalni bosanski znak, ali i kao autenti¢nog,
osobnog estetskog izraza.

Rijec i jeste o tome, da je trebalo i da tre-
ba, izvjezbati tu strasnu $kolu nemilosrda i
smrti koju minijatura ¢uva kao svoje estet-
sko bice, kao karakteristi¢an bosanski du-
hovni znak, kao nukleus energije i podsti-
cajni impuls za neusporedivo vece estetske
projekte i poduhvate.

Da.

Upravo zato: minijatura.

A radi dobijanja u vremenu, radi davanja
vremena zivotu,imamo BIJENALE. Jer, ov-
dje, rije¢ je o projektu koji kao ozbiljna za-
misao racuna s viemenom uopce i tako sve-
vremenom, racuna s druStvenom interak-
cijom kao osnovnim odnosom u kojem se

moze razvijati bie pojedinacnog kao pret-
postavka opéeg. U kojem, uistinu, mogu na-
stati nove vrijednosti koje se ne mogu istro-
§iti za jedan dan Zivota.

Nikakva Zurba ne bi bila od koristi. Ali,
kontinuitet, ne smije biti doveden u pitanje
ili zanemaren. Jer, sustina zamisli je upravo:
stvar kontinuiteta.

***

Tri kataloga Bijenala umjetnosti minija-
ture BH, organizirana u Bosanskom kultur-
nom centru Tuzla, definitvno, postaju abe-
cedarnik novog estetskog bica bosanskoher-
cegovacke likovne umjetnosti nove gene-
racije i likovnoestetskog kruga sudionika i
snaznog bica jednog, prethodno uzdrmanog
i pomjerenog, po svemu kompliciranog i ni-
kad do kraja sagledanog, iznimno bogatog
duhovnog prostora.

Najljepsa cinjenica sage i bajke, sadrza-
na je u tome, $to taj blistavi likovni leksikon
minijature ispisuju — iscrtavaju — oblikuju —
oslikavaju, skoro svi bosanskohercegovacki
likovni umjetnici i lijep broj gostiju, ozbilj-
no, predano i odano tom nukleusu, atomu,
molekulu estetskog bic¢a autenti¢nog bosan-
skohercegovackog znaka, s duboko instali-
ranom svijes¢u: kako time potpisuju osob-
nost. Cine to s o¢iglednom radoséu, viso-
kom svijes¢u i odgovornoséu. Povijesno i
svjesno gledano, ¢ini nam se po
prvi put tako Siroko, iskreno i
nedvosmisleno.

Izazov u koji se zamisao pre-
tvorila, nadmasio je izazov kao
takav, a potom i dobijeni rezul-
tat. Otvoren je proces, esteticki,
za sada nesaglediv. Aferim.

***

Uopée uzevsi, imanentno je
inventivno-kreativnim i
lektualnim procesima da neovi-
sno o tome kako zapocinju, ima-
ju svoj razvojni put koji u odre-
denom trenutku kulminira nesa-
vladivom snagom: obiljem moc¢i
i raskosi svake vrste, koja je jo$
u podlozi njihovoga pokretanja

inte-

bila uvjetom i njihovoga uspravljanja, sna-
Zenja i bujanja. Artikuliran u glavnim as-
pektima, fenomen poprima odredeni izgled
i sadrzaj, pa ponekad i zauvijek ostaje mi-
rovati u tom nivou oznacavajuéi epohu, ali
jednako: dobre poteze i pogreske, ¢inedi ih
zauvijek ociglednim.

Steéci su sjajan primjer cvjetanja jed-
ne takve kulture i likovnosti koja je krenu-
la iz pukog impulsa, prema kojem je: zem/ja
smrinim sjemenom posijana, ali smrti, zapra-
Vo 1 nema...

No, taj impuls sadrzava apsolutno izjed-
nacavanje vrijednosti i ponistavanje svake
ljudske sujete, ¢ovjekovo poimanje njego-
ve majusnosti koje doseze stvarnu veli¢inu
smisla i stvarnosti koju prozivljava.

U svim pojedinostima, nacelo se ostva-
ruje na sasvim jednak nacin u pojedincu i
kolektivitetu, u nekom aspektu zivota i dje-
lanja, kao i u drustvenoj pojavi u cijelosti, u
flori i fauni — makar ovo za egzaktnu misao,
naprimjer, zvucalo i nedouceno. Rijec¢ je o
shemi koju mozZemo prepoznati i identifi-
cirati u cjelini i u pojedinostima, u ukupnoj
slici i sopstvenom prolazenju, zadatosti sop-
stvene pozicije.

Unutar te sheme, mozemo promatrati
najrazlicitije pojave, a one ¢e uvijek ostaviti
dovoljno prostora za sve §to je opcenito i sve
§to je posebno.

Bosko Kucanski, rajske ptice, kombinovana tehnika

(nagrada za crtez)

Marija Babovi¢, moj prvi, gvas, Tuzla, BiH

Naime, svaka pojava moze osvojiti samo
svoj prostor i, nikome i, ni¢emu, nije konku-
rentna, opre¢na, niti - moze biti suprotstav-
ljena. Jer, u sasvim istom nivou, Stvoritel;
Svega Sve Stvara Samo po Jedanaput.

***

Znacajnije promjene u drustvenom or-
ganizmu, drustveno-ekonomskoj formaciji i
poretku, posebice one uvjetovane katakliz-
mati¢nim vidovima kakve elementarnom
snagom i neizbjeznoscu, naprimjer, donosi i
namece rat, derogiraju vrijednosti uspostav-
ljenih obrazaca — shema, unutar kojih smo
mogli uspjesno promatrati drustvo i vidove/
oblike u kojima se ono manifestira.

Uzmimo samo aspekt u kojem je bjelo-
dano, kako drustvo eticki uruseno ratom,
obesmisljava samo sebe i svako pozitivno
humanisticko reagiranje i nastojanje ¢ini
obesmisljenim, jer su na djelu kriminalni
projekti i akteri kojima do stvarnih vrijed-
nosti nije — pa, ni najmanje stalo.

Potom, u odsustvu organizirane odgo-
vornosti za zivot i mehanizme koji su ga

Cinili stvarnim, jav-
lia se neodgovor-
na, fantomska slo-
boda koja likvidira/
dokida i posljednji
humanisticki
puls. Sasvim svejed-
no je, promatramo
li odgoj i obrazova-
nje, nauku, kulturu,
sport, arhitekturu,
umjetnost, etc.

Ovdje, nuznom
se Cini opaska o
tome, kako prihva-
tanje i usvajanje na
pocetku  istaknute
sheme o nukleusu
estetskog bica, de-
rogira i svaku pri-
¢u o autohtonosti i
nezavisnosti i bilo
kakvoj moguénosti
izvan interakcijskih
procesa u bilo ka-
kvoj djelatnosti, makar istu svodili i na puki
hir, proizvoljnost ili samovolju. Jer, i njih,
producira pomenuta interakcija. Ali, nema
sumnje, bas na taj nacin: naglasava autentic-
nost dogadanja.

Ako je rije¢ o drugacijem shvatanju poja-
va, mozda je za utjehu §to kao aksiom mo-
zemo izredi: svaka pojedinost uvjetovana je
cjelinom, ali i svaka cjelina, bitno je uvjeto-
vana pojedinostima koje ju ¢ine.

Zivotu Zivot mora biti na umu.

im-

X
k%

Uzmimo, da je povod prethodnoj op-
servaciji: uznapredovala i razvijena likovna
umjetnost dvadesetog stolje¢a, stragna sna-
ga i zakonomjernosti artikulirane moderne,
ali i nevidena destrukcija koju je proizvela
postmoderna koje nismo ni mogli biti sasvim
svjesni na prostorima koje je zahvatio rat
1991. - 1995. godine i koji, u transformi-
ranim vidovima, nesmiljeno i nepopustljivo
traje i danas, u posljednjem kvartalu, 2005.
godine.

U prednjem shvatanju Zivota i umjetno-

sti, apsolutno je sve u redu, izuzev ¢injenice
prema kojoj smo umjetnost naucili poimati
kao kona¢nu vrijednost, tj. kao reper, a tako
i kao mjesto nastavljanja iste stvari ili njezi-
ne puke zamjene. Razumije se, to ukljucuje
nasu pogresku. To je neodrzivo, jer, konac-
na je samo beskonacnost razli¢itosti, a unu-
tar Covjekovog poimanja, sve je varijabilno i
jednako, kao i u beskonacnosti. Zasto? Zato
§to Covjek nije u stanju/mogucénosti pojmi-
ti konstante.

I, o tome, uopce, ne moramo dalje.

Ko ima volje, $iroko mu polje.

*
kk

Rat 1991. - 1995. godine u Bosni i Her-
cegovini devastirao je sve. Jednako mate-
rijalne i duhovne vrijednosti. Artikulirao
ogroman znak pitanja iznad svega $to zna-
mo. Rat je utjecao na izmjenu optike kojom
smo recipirali okruzenje. Kada je rat stao,
odjedanputa je postalo bjelodano, koliko
je toga $to smo zvali umjetno$éu u najra-
zli¢itijim oblastima, daleko od svega §to se
umjetnoséu moze zvati i, kako je umjetnosti
- malo. Kako je umjetnost, nerijetko, postala
puka dovitljivost pojedinaca. Ili, u jo§ ve¢em
broju slucajeva: puki artizam.

Da.

Malo je umjetnosti.

Bas kao ljubavi, kojom nas tako $tedro
obasipa Stvoritelj Svega, a koju, ne umijuci
je pojmiti, pustamo da prode mimo nas.

Jednako, u pitanje, dovedena su i mjerila
i ono §to se njima mjeri. Propitivanje moze
krenuti ispocetka.

Umjetnicko djelanje, takode. Ustvari, sve
i moze samo ispocetka kretati. I, sasvim sve-
jedno je mislimo li pocinje 1i svijet od nas,
ako je vazno ono §to ¢emo dati kao dokaz.

Isklju¢imo samo fasisticke opcije i svijet

je O.K.

X

Po svemu §to mozemo pojmiti o toj stva-
ri, akademik Enver Mandzi¢, Aleksan-
dar Adamovi¢ Aco — histori¢ar umjetnosti,
Hari Ejubovi¢ — akademski graficar, shvatili
su sustinu. Vodili su duge razgovore o izla-
gackoj djelatnosti u Bosanskom kulturnom

centru Tuzla. Formirali dvije galerije koje
su uvijek pune. Dogada se pa se istodobno
otvaraju dvije razli¢ite postavke, a mogu se
vidjeti i po tri izlozbe. Jo$ jedanput, dali su
sve od sebe i pokrenuli su: Bijenale minija-
ture BH likovne umjetnosti.

Razgovori su postajali gorljivi, posebno u
situacijama kad je galerijski prostor Bosan-
skog kulturnog centra Tuzla mijenjao po-
stavke. Pitanja o smislu i kvaliteti postaja-
la su ocigledna, stanje likovne umjetnosti u
opusu pojedinca i uopée, o¢igledno. I, cilje-
vi Bijenala. I, ciljevi — uopce. Cak i u nekim
kategorijama koje moZemo smatrati metafi-
zi¢kim i ezoterijskim.

Uglavnom, dugo godina Kuéa na kra-
ju grada, kako su gradani Tuzlaci definira-
li Bosanski kulturni centar Tuzla - postala
je puno vise od sredista, ne samo likovno-
ga zivota u tuzlanskoj regiji, ve¢ i Bosni i
Hercegovini.

Sta uciniti da se to stanje mijenja nabolje,
da se Zivot i umjetnost dovedu u nov odnos
spram cjeline i poretka drustvenih promje-
na, da se oslobode /o5ih navika i fiktivne ve-
zanosti za ranije odnose i uvjetovanosti nji-
ma? Kako otvoriti, kako zaustaviti taj stras-
ni krvavi koloplet, krvlju zalancan i ispre-
sijecan na krivim mjestima, ostavljen bez
mostova i medusobne komunikacije duha i
djela?

***

Umjetnost je estetski ¢in — Cesto govo-
ri akademik Enver Mandzi¢. I, umjetnosti
je to dovoljno za opstajanje i nastavljanje.
Nakon $to to kaze, zasuti i pusti druge da
govore.

Aleksandar Aco Adamovié, govorio je
dugo i staloZeno, o umjetnosti i svome po-
znavanju stvari odano, smisleno, konzisten-
tno, u povijesnom slijedu i poretku. Bilo je
lijepo slusati te razgovore. I Sutnje su bile
plodotvorne.

Rije¢ je o ljudima, koji znaju svaku poje-
dinost o tuzlanskom slikarstvu i slikarima, o
bh. slikarstvu, niSta manje. Hari je odobra-
vao ono §to mu se ¢inilo bitnim. Dodavao
dokaze. Svi su imali uvid u ono $to bosan-
skohercegovacki umjetnici rade. Svi su osje-

¢ali njihov gr¢ kao zahtjev za odredenje ili
opravdano nastavljanje u istom projektu, ali
u izmijenjenom poretku i novim odnosima.

Akademik Mandzi¢, jasno je vidio kako
se vrte ukrug, na mjestu, na kojem je Zivot
prekinuo pricu i jednu moguénost koja je
dugo, duze od pola stoljeca trajala. Ustva-
ri, pricu je prekinuo rat. Prekid nije mo-
guce spojiti i nastaviti rad, kao da se nista
nije dogodilo. Potom, i sam prekid, postao
je isuvise kompliciran i nesaglediv drustve-
ni trenutak.

Uostalom, isuvise ljudi je otislo i rasklo-
pilo milje u kojem je tako predano gradilo
jednu, karakteristi¢nu, do izvjesne mjere ok-
troiranu estetiku podilazenja svemu i svace-
mu. Onima, kojima je bilo jasno o ¢emu je
rije¢, nikada i nije narocito islo. Oni koji su
se dobro snalazili, sada su drugdje i rade ne-
$to drugo, $to je sasvim isto.

Nestale su neke pretpostavke.

Promijenjeni su uvjeti.

Na s$ta se osloniti?

Od ¢ega podi i u kom smjeru iéi?

Ili, smjer ne pominjati?

Nije moguce, mislio je akademik Man-
dzi¢, pa, to $to je bilo lijepo, sada, zaista,
izgleda kao rugoba. A to, $to je lijepo sada,
jo$ 1 ne vidimo kako i koliko je lijepo, uop-
¢e. To sugerira nov pocetak — od samog
pocetkal!

Dakle, govoriti o umjetnosti u ovome
trenutku, znaci govoriti o spasavanju njezi-
nog estetskog bica, tj., o otkrivanju estetike
na mjestu o kojem nismo znali i koje, nasre-
¢u, uopée nismo ni dotakli, niti istrosili svo-
jim nesmislenostima.

Potom, ustanovljavamo kako je estetika
jedina moguénost spajanja na kardinalnim
mjestima svekolikog razaranja ranijeg je-
dinstva. Ljepota je iznad svega, jer i nije, od
ovoga svijeta.

I1i, rije¢ je o dijelu ljepote, koju nisu istro-
§ili dogadaji i odsustvo skrupula. Ama, sve-
ga je ostalo dovoljno za sve, koji znaju $to
hoce, trebaju i mogu humanisticki artiku-
lirati sebe.

Jer, ljepota mora biti eti¢na, inace — ri-
je¢ je o skarednom, pornografiji, prostituci-
ji i dekadansi. Enver Mandzi¢ ima svijest o

tome, kako je svojim shvatanjem blizu sa-
moj sustini, nukleusu istine i moguénosti
obnove, rekonstrukcije, zanavljanja svijeta,
uspostavljanja novih mogucénosti.

Da.

Svijest o tome, javila se kao usklik.

Estetsko kao kisik. Oxigen. Ozon. Ne-
svodivi Zivot.

Ma kako izgledalo ¢udno, poslije svega
§to se dogodilo, mora se krenuti ispocet-
ka! Nema nastavljanja! Nema improvizaci-
ja! Sve $to je zahvaceno propadanjem, mora
propasti. Nazalost, to ukljucuje i ljude o ko-
jima smo i drugadije mislili. Treba stvoriti i
otvoriti proces u kojem ¢e se zanoviti estet-
sko bic¢e likovne umjetnosti bh. prostora!

Ali, na autenti¢an nadcin.

Taj nadin, moze biti, samo minijatura.

Osnova estetskog, znak po znak, oznaci-
telj, slika.

U osnovi zamisli, mora biti 1, Tuzla.

Tuzla prije svih i svega. Ta strasna Tu-
zla koja svima sve daje i sama tone do dna
obesmisljenosti.

Tuzla open space!

Tako je govorio Aleksadar Adamovié
Aco.

To je ta¢no i odli¢no je mjesto za poce-
tak, ali to: pocetak nije. To je kraj koji vidi-
mo i na Vr$anima. Arhitektonska intriga i
poticaj, impuls tradicionalnog Ziv sasvim.

Sta pocetak jeste?

Ono $to umjetnost jest! Estetsko bice
umjetnosti!

Ali, kako ga zanoviti i staviti u samu su-
$tinu zanavljanja?

U pocetak svega?

Uciniti ga zamajcem novoga kruga u koji
svim silama Zeli uéi zdrava invencija, krea-
tivnost, beskraj humanisticke energije, zelje
za ljepotom i njezinim afirmiranjem?

Talenat! Estetsko! Ljepotal!

To je, najnepojmljivija opéenitost za o-
vieka koji je cijelim svojim bicem prizelj-
kuje. Najdalja blizina svake ljudske ¢eznje.
Sustina koju Tuzlacima nikad nije dato da
otkriju kao svoj san, a oni to sada ¢ine, o
svome trosku i prema svojoj zamisli. Smi-
sao, koji nisu ni znali definirati, ili: suzbi-
jana Zelja, sada je ono $to Zele imaju prili-

ku i mogu.

U svako zanavljanje estetskoga bica
umjetnosti mora se krenuti od same esteti-
ke, od ljepote ka njoj. To ne moze biti ni ve-
liko ni opéenito, ali mora biti najvece i naj-
opéenitije. Mora biti mjera svega. A mjera
svega mora imati pocetak i kraj. Mora biti
pocetak i kraj. Ne mora biti znak, ali mora
biti oznacitelj. Mora se razvijati. I¢i dalje. I,
ne ostati tek: impuls.

Magnovenje. Zdrav refleks.

Mora biti osjecanje koje osvaja i nosi
Jjude.

Minijatura, pa $to bude.

Pa, to jeste i to moze biti samo mini-
jatura!

Nemilosrdno precizno i jasno misli aka-
demik Mandzié.

Osim estetski, nema nikakav drugi smi-
sao i svih drugih smislova je oslobodena.

Od minijature treba krenuti do minija-
ture.

Da.

U svemu.

***

Izlozba BH minijature bijenalno.

Pa da vidimo ko je ko i dokle ¢e stiéi.

A onda, rece to i Hariju i Aci.

I jo$ jedanput, svi, u ¢udu se nadose
ispred takvog, tako jednostavnog i suvislog
rjesenja za svoju svekoliku muku i nebrojene
nedoumice. Za svoju veliku Zelju.

Receno — ucinjeno.

Bosanski kulturni centar. Rodno mje-
sto Bijenala umjetnosti minijature Bosne
i Hercegovine 2001.,2003.,2005. godine.

Do tri puta Bog je pomogao.

A, ve¢ sada i danas, stvar izgleda,
nezaustavljiva.

Saga o Bijenalu kao pri¢a o herojskoj
borbi svijesti i samosvijesti za sjajan pro-
jekat zanavljanja svijeta ljepote u njegovoj
najboljoj bosanskoj i humanistic¢koj varijan-
ti, u bicu estetskog i likovnosti. U vizue-
lizaciji, svakome jasnoj opciji, univerzalnog

jezika, dakle.

Saga kao prica o herojstvu, o tome kako
ljudi mogu izvojevati pobjedu kad ve¢ zna-
ju $to im je ¢initi, ma kakve sile bile protiv
njih, dobra je za nas. Sutra, kao i danas.

I $to to toliko humanisticki trebaju i zele
ljudi pa ih ljepota natkriljuje u svemu?
Minijatura, zauvijek ¢uva, tajnu. Na ste¢-
ku. U Miroslavljevom jevandelju. U ilumi-
niranim bosanskim, arapskim, perzijskim
rukopisima.

***

Bajka o ljepoti neodoljiv je impuls. Lje-
pota je kao otrov koji cikli¢no kruzi cijelim
bi¢em pojedinca i drustvenog organizma.
U malim koli¢inama, blagotvorna je i lijeci.
U velikim je razorna i sobom obesmisljena.
Ljepota nije sadrzaj, ona je oznacitelj i znak
nase slutnje, onoga, sto stoji iza nje.

Uglavnom, nasa Zelja da komuniciramo s
onim $to nam je doslo iz zvjezdanog prosto-
ra. Jer, ljepota, nije od ovoga svijeta. Hajde,
da vidimo na $ta sve mozemo staviti znak
estetskog ¢ina. Rije¢ je o filosofskoj discipli-
ni i odnosu prema svijetu. Rije¢ je o promi-
§ljenom djelanju, mada nam svi poticaji nisu
jasni. Rije¢ je o cilju koji na svaki nacin ze-
limo dosegnuti.

*
k%

Akademik, prof. dr. Enver Mandzi¢,
Aleksandar Aco Adamovi¢, Hari Ejubovi¢,
Salko Bukvarevié, Bosanski kulturni centar
Tuzla i §iri krug ljudi koji su shvatili zami-
sao 1 smisao, organiziraju¢i Bijenale umjet-
nosti BH minijature, a stvorili sjajne pret-
postavke za artikulaciju novog likovnog go-
vora, nove likovne i estetske sintakse, poj-
movnika ljepote na ovome prostoru.

Bijenale minijature BH umjetnosti to
moze.

U Tuzli, najljepse izrazena i najljepsa Ze-
lja glasi:

Sretno.

01. listopada/oktobra, anno Domini, 2005.

